
Yohananni Chagdịs Taŋpo.

Yohananni chagdịs taŋpoe skor.
I chagdịs dịa dzadkhanni ŋadaŋgunla khoŋŋi miŋbo shadda dzadte midug. Innaŋ

i chagdịs Griis tshulbo Yohananni dịa dzadkhanni gamoe nastshul taŋ zobsshes,
yaŋ sŋunme chostshogssi uskyoŋgunni spaŋpo taŋces gunne, i chagdịspo Tsoo
Yeshui skutshabs Yohananni dịa dzadkhanbo ŋadaŋgunla hagoanog.
Chossi naŋŋa khaspagunne i chagdịspo, Yohananni Yeshu ŧoŋste sontea

zhaŋste stiŋne lo 52 ne 62 nyekhorla dịa dzadkhanbo ŋadaŋgunla gyus chanog.
Yohananni i chagdịs dịcessi gyuntshanbo, silkhangunla tetussi zusme

lobbongunne skyobcespo inpin. Khoŋgunni Yeshu ni mi tshulla i jigstenni naŋŋa
mayoŋŋa inkhan yaŋ ŋadaŋgunni sdigpe naŋŋa mitshe phudnaŋ dịgcespo
labbadpin. Yohananni dodpabo, tadpacangunla khoŋgunni tharpa medkhan
cokhanni zusme labzhagunne skyobba dzadcespo inpin.
Teboephia Yohananni ma salpo coste Yeshu ni, Konchoggi sạs inkhan yaŋ mi

tshulla i jigstenni naŋŋa skyodda dzadkhanboe spaŋpo salladpin. Khoŋŋi khoŋ taŋ
zhan skutshabsgunni Yeshu thoŋkhan, lagpa stsekhan, yaŋ khoŋŋi molkhangun
tshorkhan, ŋadaŋgunla idtu skulla dzads. Khoŋŋi zhanma zunme labzhagunla,
gyabgal coste ŋadaŋgunla sdigpe naŋŋa mitshe phudin dugste tharpa thobin, sam
migoshespo salpo coste molla dzads. Tene khoŋŋi tadpacangunla kazuggi denba
taŋ zusme labzhagunla stagcad coin, tebo labba dzads.

Mitshee ka.

1:1 ne 4

1 1Ŋazhe khyozhagunla, gozugne pharla yodkhanni mitshee ke skorla
shadcesin, khoŋŋi molkhangun ŋazhagunni tshor yaŋ jal. Ona raŋŋi migne

zhibsal coste jal, matshad khoŋŋa ŋazharaŋŋi lagpa stsespin. 2Konchoggi te
mitshebo sŋoncugga dzads, yaŋ ŋazhagunni khoŋ jal. Ŋazhagun te mitshee
spaŋpo innog, yaŋ khyozhagunla tenna thamedpe mitshe skorla shaddad,
kabo Konchog yab nyampo yodpin, yaŋ ŋazhagunnika sŋoncugga dzads.
3Khyozhagunnaŋ ŋazhagun nyampo dẹshessi phia ŋazhe khoŋŋi skorla tshorkhan
taŋ thoŋkhan gun khyozhaa shaddad, yaŋ ŋazhagun Konchog yab taŋ khoŋŋi sạs
Yeshu Mashika nyampo dẹste in. 4Ŋazhe thadpogun dạndạ khyozhagun nyampo
gocessi phia i igebo ŋazhe dịad.

Oddi naŋŋa dugces.

1:5 ne 10
5 I lonbo ŋazhagunla Yeshui kane tshor, yaŋ ta dagsa khyozhagunla shadcesin.
Konchog ni od innog, yaŋ khoŋŋi naŋŋa mundịg mane medkyag. 6Kaltes

ŋadaŋgunni Konchog nyampo dẹl borrad zerin taruŋŋaŋ ŋansemscanni mundịggi
naŋŋa dụlladna, tene ŋadaŋgunni zun taŋste ŧaŋpoe lammika mitshe maphudda
innog. 7 Innaŋ kaltes ŋadaŋgun oddi naŋŋa dụlladna, kazug Konchog oddi naŋŋa
zhugste in, tene ŋadaŋgun cig taŋ cig nyampo dẹlte innog, yaŋ khoŋŋi sạs Yeshu
mashike skuŧhaggi, ŋadaŋgun sdigpa tshaŋmane stsaŋma dzadin.

8Ta kaltes ŋadaŋgunni sdigpa mane macospin zerna, ŋadaŋŋi raŋdaŋraŋŋa
gobskorte innog, yaŋ denba ŋadaŋgunni naŋŋa medpa innog. 9 Innaŋ kaltes
ŋadaŋgunni Konchogga ŋe sdigpa cospin zerna, idshescan taŋ ŧaŋpo thagcad
dzadkhan, Konchoggi ŋadaŋgunni sdigpagunla shagspa salte, ŋadaŋgun ŋadaŋŋi
las ŋanpagunne stsaŋma dzadin. 10Kaltes ŋadaŋgunni ŋe sdigpa mane macospin
zerna, ŋadaŋŋi Konchog zunjan theces matshad, ŋadaŋgunni snyiŋŋi naŋŋa
Konchoggi ke phia nassa medpa innog.

Tsoo Yeshui ŋadaŋŋa rogs dzaddanog.

2:1 ne 6

2 1Ŋe cespe tadpe naŋŋa tụgugun, khyozhagunni sdigpa micocessi phia ŋe i
speragun dịad. Innaŋ kaltes suzhiggi sdigpa cona, Konchog yabbi skundunla

ŋadaŋgunni phia zhuwa zhuste chadpe kane skyobba dzadkhanzhig yodte innog,
khoŋ ni Yeshu Mashika ŧaŋpobo zhugste in. 2Khoŋ ni, tennabo zhugste in, kaboe
ŋadaŋgunni sdigpagun sella dzadcessi phia khoŋraŋŋi sọgpo salla dzads, yaŋ
ŋadaŋ cigpoe phia manpa, jigstenpa tshaŋme sdigpagunni phiaŋ.

3Ta kaltes ŋadaŋgunni Konchoggi kagyagun khanyanna, tene ŋadaŋgunla khoŋ
sheskhanbo tantan gyus innog. 4Suzhiggi "Ŋa Konchog shessad" zerte, khoŋŋi
kagunla khanyanna medna, kho zunjan innog, yaŋ te miboe naŋŋa Konchoggi
ŧaŋpoe ka medpa innog. 5 Innaŋ suzhiggi khoŋŋi kagunnika laglen coadna,
tantan khoŋgunni naŋŋa Konchoggi camspa gaŋpo yodkhanbo thoŋŋanog, teboe
ŋadaŋgun Konchog nyampo dẹlte yodkhanbo ŋadaŋgunla hagoanog. 6Suzhiggi
"Ŋa, Konchog nyampo dẹlte in" zerradna, tene Yeshui mitshe phudda dzadkhan
tsogssi mitshezhig, khoŋgunniaŋ phudgoshes innog.

Kagya soma.

2:7 ne 14
7Cespe dzaogun, ŋe khyozhagunla dịkhanni kagyabo soma manpa snyiŋpazhig
in, kabo khyozhagunla gomane pharla thobte innog. Cig taŋ cigga camspa
cocessi te kagya snyiŋpabo, khyozhagunni sŋunla tshorte innog. 8 Innaŋ te
kagyabo somazhiggaŋ innog. Yeshui khoŋraŋŋi mitsheebo tenna kagya dạndạ
phudda dzads, yaŋ khyozhagunniaŋ phuddug, ciazerna khyozhe naŋŋa mundịgpo
medkhan chen soŋte Konchoggi denbe oddi ldaŋspo khyebin charug.

9Yaŋ suzhiggi "Ŋa oddi naŋŋa in" zerin, innaŋ raŋŋi spun ya spunmo nyampo
naphrad cona, tegun taruŋŋaŋ mundịggi naŋŋa dugste innog. 10Yaŋ suzhiggi raŋŋi
spun ya spunmo nyampo camspa borradna, kho oddi naŋŋa naste innog, khoe
naŋŋa, kho sdigpe naŋŋa gyelcugkhan caŋ medte innog. 11 Innaŋ suzhiggi raŋŋi

spunzhigga naphrad coadna, kho mundịggi naŋŋa luste tenaŋŋa dụlin innog. Kho
karu chad khoa gyus medkyag, ciazerna mundịggi kho zhara gyurcugte innog.

12Ŋe cespe tadpe naŋŋa tụgugun, ŋe khyozhaa dịad,
Ciazerna Tsoo Yeshu gyudte khyozhe sdigpagunla shagspa salla dzadte in.

13Tadpe naŋŋa ldankhangun, khyozhaa ŋe dịad,
Ciazerna gozugne pharla zhugste yodkhanni Mashika khyozhe sheste in.

Tadpe naŋŋa khyogtoŋgun, ŋe khyozhaa dịad,
Ciazerna ŋanpa shetannika khyozhaa gyalkhaa thobte in.

14Tadpe naŋŋa tụgugun, khyozhaa dịad,
Ciazerna khyozhe, Konchog yab sheste in.

Tadpe naŋŋa ldankhangun, ŋe khyozhaa dịad,
Ciazerna khyozhe gozugne pharla zhugste yodkhanni Mashika sheste in.

Tadpe naŋŋa khyogtoŋgun, ŋe khyozhaa dịad,
Ciazerna khyozhe mashike naŋŋa tadpabo stanpo,

Yaŋ Konchoggi ka khyozhe snyiŋgunni naŋŋa naste
Khyozhaa ŋanpa shetannika gyalkhaa thobte in.

Jigstenni phia dodpa macoshig.

2:15 ne 17
15 Jigsten taŋ jigstenni naŋŋa yodkhangunnika sems machagsshig. Kaltes mizhig
jigsten taŋ, tenaŋŋa yodkhangunla chagsna, khoe naŋŋa yab Konchoggi phia
camspa medpa innog. 16Ciazerna jigstenni las tshaŋme naŋŋa, sdigpe dodpa,
migne thoŋkhan tshaŋme dodpa taŋ raŋŋa yodkhan taŋ cokhangunnika phoso
yoŋŋanog. Tegun yab Konchoggi chogsne manpa, jigstenni chogsne innog.
17 Jigsten taŋ jigstenni migunni dodpagun medkhan chen, innaŋ Konchoggi
thugsthad naŋzhin dụlkhangun tusgyun sontea lusin.

Mashike dạo yoŋcessi skor.

2:18 ne 27
18Cespe tadpe naŋŋa tụgugun, ta thame zhagpo nyemo lebste innog. Mashike
dạo yoŋcespo khyozhagunni tshorte innog, yaŋ dagsaŋ mashike dạo maŋpozhig
yoŋste yodcespe ŋadaŋŋa thame tus nyemoa lebste inkhanbo hagoanog. 19Tegun
ŋadaŋgunni tọne biŋste soŋ, innaŋ denba khoŋgun ŋadaŋŋi spun manpin, kaltes
inpinna, ŋadaŋgun nyampo dugste yoddọ. Ta khoŋgun ŋadaŋgunni tọne biŋste soŋ
pasaŋ, khoŋgun ŋadaŋgunni spun mankhanbo tantan soŋte innog.

20 Innaŋ khyozhagunla Konchoggi dampe thugnyid salla dzadpa, khyozhaa
tshaŋmaa denbabo hagoanog. 21Ŋe khyozhagunla denba gyus medkyag samte
manpa, khyozhagunla tantan sheste yaŋ zunbo denbe chogsne miyoŋcespo
gyusyod pasaŋ Griiste in. 22Tene zunjan su innog? "Yeshu ni Mashikaa manog"
zerkhanbo mashike dạo innog, khoe, yab taŋ sạs nyiskoa khoraŋŋi Tsoo mastsia

a2:22 mashike tontagpo Konchoggi ŋadaŋgun sdigpoe kane skyobcessi phia ldamma dzadkhanbo
zerte innog.

innog. 23Suzhiggi Yeshu, Konchoggi sạs inkhanbo theamedna, te miboe yab
nyampoaŋ dẹl medte innog yaŋ suzhiggi Yeshu Konchoggi sạs inkhanboe spaŋpo
taŋna, khoe dẹl yab nyampoaŋ yodte innog.

24Gomane pharla tshorkhanni te lon zaŋpobo khyozhagunni snyiŋŋi naŋŋa
lusgos. Kaltes tebo khyozhagunni naŋŋa lusna, khyozhagunni dẹlbo yab taŋ sạs
nyampoaŋ lusin. 25Teboe dạsbu ni, ŋadaŋgunla thamedpe mitshe thobcessi khoŋŋi
zhalchad dzadkhanbo innog.

26Ŋe te speragun, khyozhagun gobskorri naŋŋa khyoŋcessi stsondụs
cokhangunni skorla spaŋpudcesla Griiste in. 27 Innaŋ Konchoggi kane thobkhanni
dampe thugnyidbo khyozhe naŋŋa lus pasaŋ, khyozhagunla suzhiggiaŋ labgos
medkyag. Thugnyid khoŋraŋŋi khyozhagunla citshaŋma labba dzaddanog. Te
labzhagun denba innog, zun manog. Tene kazug khoŋŋi labba dzads, khyozhagun
Mashika nyampo dẹlte dugshig.

Konchoggi tụgugunni tshulla dugcessi skor.

2:28 ne 29
28Tennaboephia cespe tadpe naŋŋa tụgugun, Mashika logste skyod zane, ŧhelba
machaa yaŋ ŋadaŋgun jigs majigssa, khoŋŋi dunla laŋcessi phia khoŋŋi naŋŋa
dẹlbo chadmedla borshig.

29Mashika ŧaŋpo inkhanbo khyozhagunla gyusyod pasaŋ las ŧaŋpo cokhangun
khoŋne skyeste inkhanboaŋ gyusinnog.

Konchog ŋadaŋŋi namkhe yab.

3:1 ne 10

3 1 Ltosshiggaŋ, yab Konchoggi ŋadaŋgunla tsamshiggi camspa dzadte innog,
khoŋŋi ŋadaŋgunla khoŋraŋŋi tụgugun moldug, yaŋ ŋadaŋ tebo innaŋ innog.

Innaŋ jigstenni tadpa medkhangunni ŋadaŋgun Konchoggi tụgugun inkhanbo
ŋoshessa manog, ciazerna khoŋgunni Konchog ŋo mashes. 2Cespe dzaogun,
dagsa ŋadaŋ Konchoggi tụgugun innog. Ŋadaŋgun kazug rig gyurin, dagsa
tshogpa ŋadaŋgunla sŋoncugga madzadda innog. Innaŋ Mashika logste skyod
zane, ŋadaŋgun khoŋ tsogs gyurcespo ŋadaŋŋa gyusinnog, ciazerna ŋadaŋgunni
khoŋ khoŋraŋŋi denbe zirrjiddi yibssi naŋŋa jalin. 3Yaŋ tebo thoŋcessi dodpa
borkhangunni, khoraŋ stsaŋma borranog, kazug Mashika stsaŋma in.

4Yaŋ sdigpa cokhangunni Konchoggi kaŧhimspo cagste innog, ŋospoa kaŧhims
cagcespo khoraŋ sdigpa innog. 5Yaŋ khyozhagunla gyusinnog, ŋadaŋŋi sdigpagun
medkhan cocessi phia Mashika skyodda dzads. Khoŋŋi naŋŋa sdigpa medpin.
6Yeshui naŋŋa naskhangunni sdigpa coin midug, yaŋ sdigpa coin dugkhangunla
Mashika majalla, ya ŋoaŋ mashessa innog.

7Cespe tadpe naŋŋa tụgugun, suzhiggaŋ khyozhagunla gobskor taŋ macugshig.
Ospe las cokhanni mibo ŧaŋpo innog, kazuggi Mashika in. 8Sdigpa coin
dugkhangun shetanni innog, ciazerna, shetanni jigsten chagspane pharla
sdigpa coin yoŋste in. Konchoggi sạs, shetanni lasgun medkhan dzadcessi

phia skyodda dzads. 9Konchogne skyeskhangunni sdigpa coin dugga manog,
ciazerna Konchoggi thugnyid khoŋgunni naŋŋa nassanog. Khoŋgunla sdigpa coin
dugnyanna manog, ciazerna khoŋgun Konchogne skyeste innog. 10Teboephia
ŋadaŋgunla su Konchoggi tụgugun yaŋ su shetanni tụgugun inkhanbo shessanog.
Las zaŋpo ya raŋŋi spunla camspa macokhangun Konchoggi tụgu manog.

Cig taŋ cigga camspa coshig.

3:11 ne 24
11Khyozhagunni gomane pharla tshorkhanni lonbo ibo in, "Ŋadaŋgunni cig taŋ
cigga camspa cogoshes innog." 12Adammi butsha, shetanni inkhan Kayin tsogs
magyurshig. Khoe raŋŋi nobo sads. Ciphia sads? Ciazerna Kayinni lasgun ŋanpa
yaŋ khoe noe lasgun ŧaŋpo yodpin. 13Spungun kaltes jigstenpe khyozhagunla
naphrad coadna, teboa yamtshan matshorshig.

14Ŋadaŋgun shicesne tharte sonpoe naŋŋa dugste inkhanbo ŋadaŋgunla
shessanog, ciazerna ŋadaŋgunni cig taŋ cigga camspa coanog. Yaŋ camspa
macokhangun taruŋŋaŋ shite innog. 15Raŋŋi spun ya spunmo zhigga naphrad
cokhangun Konchoggi skundunla misad tsogs innog. Yaŋ misadciggi naŋŋa
thamedpe mitshe medkhanbo ŋadaŋgunla gyusinnog.

16Camspabo ŋadaŋgunni ikane hagoanog, Tsoo Yeshui ŋadaŋgunni phia,
khoŋraŋŋi sọg salla dzads. Ŋadaŋgunniaŋ raŋŋi spungunni phia sọgpo taŋgos.
17Kaltes nor yodkhangunni, raŋŋi spun ya spunmo zhigga mitshe phudcessi
ghosdom yodkhanbo shesteaŋ, khoa rogs coa medna, khoe naŋŋa Konchoggi
camspa kazuggi nasin?

18Cespe tadpe naŋŋa tụgugun, ŋadaŋgunni khaa cigpone cespa coad mazerra,
denbaa raŋŋi lasgun laglen coste stanna, migyalla? 19Teboe ŋadaŋgun denbe
naŋne skyeskhanni tụgu inkhanbo gyus chanog. Tene Konchoggi skundunla
ŋadaŋgunni semssi naŋŋa zhide yoŋin. 20Kaltes ŋadaŋŋi snyiŋŋi, ŋadaŋ raŋŋa
skyon kalladna, jigs majigshig, ciazerna, Konchog ŋadaŋŋi snyiŋŋi saŋ waŋcan
zhugste innog. Khoŋŋi citshaŋma khyenna dzaddanog.

21Cespe dzaogun, kaltes ŋadaŋraŋŋi snyiŋŋi, ŋadaŋgunla skyon kallamedna,
ŋadaŋgunni Konchogga moslam lokhyel nyampo zhunyannanog. 22Yaŋ cizhig
khoŋŋa zhuna, tebo ŋadaŋgunla Konchoggi chogsne thobdug, ciazerna
ŋadaŋgunni khoŋŋi kagunla, khanyante khoŋ thugsthadcessi lasgun coanog.

23Khoŋŋi kabo ibo in, ŋadaŋgunni khoŋŋi sạs Yeshu mashike tshannika tadpa
khyoŋgos, yaŋ khoŋŋi ka naŋzhin cig taŋ cigga camspa cogos. 24Khoŋŋi kagunla
khanyankhangun Konchoggi naŋŋa naste yaŋ Konchog khoŋgunni naŋŋa nassa
dzaddanog. Konchoggi ŋadaŋgunla dampe thugnyid salla dzad pasaŋ, Konchog
ŋadaŋgunni naŋŋa nassa dzadte inkhanbo ŋadaŋgunla gyusinnog.

Thugnyid ŧaŋpo taŋ zusma.

4:1 ne 6

4 1Cespe dzaogun, sutshaŋme speragunla den mashesshig, innaŋ stsarcod
taŋste te migunni naŋŋa yodkhanni semsnyidgun Konchoggi chogsne innogga

ya manog ltagos, ciazerna zusme luŋstonpa maŋpo, i jigstenni naŋŋa biŋ tsharte
innog. 2Khyozhagunni Konchoggi dampe thugnyidgun izuggi phesheshes innog.
Yeshu Mashika i jigstenni naŋŋa mii tshulla ltamste inkhanboa spaŋpo taŋkhanni
semsnyidpo Konchoggi chogsne innog. 3 Innaŋ Yeshui skorla tetsogs spaŋpo
mataŋkhanni semsnyidpo Konchoggi chogsne manpa, mashike dạoe semsnyid
innog, kabo yoŋcescan innog, matshad dagsaŋ i jigstenni naŋŋa yodkhanboe
skorla khyozhagunni tshorte innog.

4Cespe tadpe naŋŋa tụgugun, khyozhagun Konchogne innog, yaŋ tetsogssi
migunnika gyalkhaa thobste innog, ciazerna khyozhe naŋŋa yodkhanni thugnyidbo,
jigstenpagunni naŋŋa yodkhanboe saŋ jigssazhig yodte innog. 5Khoŋgun jigstenne
in pasaŋ, jigstenni thogne labzha taŋŋanog, yaŋ jigstenpagunni khoŋŋi zerkhangun
nyannanog. 6Ŋadaŋgun Konchogne innog. Konchog sheskhangunni ŋadaŋŋi
zerkhanboa nyannanog, innaŋ Konchogne mankhangunni ŋadaŋŋi zerkhanboa
nyanna manog. Tegun gyudte ŋadaŋgunni ŧaŋpo thugnyid taŋ zusma semsnyid
shessanog.

Konchog ni camspa innog.

4:7 ne 21
7Cespe spungun, ŋadaŋgunni cig taŋ cigga camspa coshig, ciazerna camspabo ni
Konchoggi chogsne innog. Camspa cokhan tshaŋma Konchogne skyeste Konchog
ŋoshessanog. 8 Innaŋ camspa macokhanboe, Konchog ŋo mashessa innog,
ciazerna Konchog camspa innog.

9Konchoggi ŋadaŋgunla izam camspa dzads, khoŋŋi sạs gyudte ŋadaŋgunla
thamedpe mitshe thobcessi phia khoŋraŋŋi sạs cigcigpoaŋ, i jigstenni naŋŋa kalla
dzads. 10Camspabo ni, ŋadaŋŋi Konchogga camspa coskhanbo manpa, khoŋŋi
ŋadaŋgunla camspa dzadte, ŋadaŋŋi sdigpe phia khoŋraŋŋi sạs chodpe tshulla
kalla dzadkhanbo innog.

11Cespe dzaogun, Konchoggi ŋadaŋgunla tezam camspa dzad pasaŋ,
ŋadaŋgunniaŋ cig taŋ cigga camspa cogoshes innog. 12Konchog ni suzhiggaŋ
mane majalkyag. Innaŋ kaltes ŋadaŋgunni cig taŋ cigga camspa cona, tene
Konchog ŋadaŋŋi naŋŋa zhugssanog, yaŋ ŋadaŋgunni mitshee naŋŋa Konchoggi
camspabo dạndạ dụbte innog.

13Khoŋ ŋadaŋŋi naŋŋa yaŋ ŋadaŋgun khoŋŋi naŋŋa zhugste yodkhanbo
ŋadaŋgunla hagoanog, ciazhuna khoŋŋi khoŋraŋŋi thugnyid, ŋadaŋgunla salla
dzads. 14Yabbi raŋŋi sạspo, jigstenpagunni skyabgon dzadte kalla dzadkhanbo
ŋazhagunni thoŋte spaŋpoaŋ taŋŋad. 15Yeshu Konchoggi sạs innog zerte spaŋpo
taŋkhan tshaŋme naŋŋa Konchog zhugssanog, yaŋ Konchoggi naŋŋa khoŋgun

nassanog. 16Ŋadaŋgunla Konchoggi camspa dzadkhan, ŋadaŋgunla gyusinnog
yaŋ teboeka idshes coanog.
Konchog ni camspa innog, yaŋ camspe naŋŋa naskhangun Konchoggi naŋŋa

nassanog, yaŋ Konchog khoŋgunni naŋŋa zhugssa dzaddanog. 17Konchoggi
naŋŋa naste yod zane, camspa ŋati naŋŋa ldanin soŋte tharkhyelpa gyurin.
Teboephia ŋadaŋgun thame tussi ŧhimscadla majigssa, spospa nyampo khoŋŋi
dunla laŋthubin, ciazerna i jigstenni naŋŋa ŋati mitshe Yeshua tsogsla phudin
innog.

18Konchoggi camspe naŋŋa jigsgos medkyag, innaŋ punsumtshogspe camspa
yodna, tennaboe ŋadaŋgunni jigsshesgun medkhan coanog. Kaltes ŋadaŋgun
jigssadna, ŋadaŋgun chadpaa jigste innog. Jigskhangunni khoraŋgunni naŋŋa
camspa phunsumtshogspazhig ldan macugga innog. 19Ŋadaŋgunni camspa
coanog ciazerna goma Konchoggi ŋadaŋŋa camspa dzads.

20Ta kaltes suzhiggi zerna, "Ŋe Konchogga camspa coad" innaŋ raŋŋi spun
ya spunmo zhigga naphrad coadna, khoe zun taŋste innog, ciazerna migne
thoŋkhanni te spun ya spunmoboa camspa macona, tene khoe mane majalkhanni
Konchogga camspa kazuggi coin? 21Ŋadaŋŋa Konchoggi chogsne inna kabo
thobte in, "Konchogga camspa cokhanboe, khoraŋŋi spungunlaŋ camspa cogos."

Sạssika tadpa.

5:1 ne 12

5 1Yeshu Konchoggi ldamma dzadkhanni Mashika inkhanboa tadpa cokhan
tshaŋma, Konchogne skyeste innog, yaŋ yab Konchogga camspa cokhan

tshaŋme, Konchoggi tụgugunlaŋ camspa coanog. 2Kaltes ŋadaŋgunni Konchogga
camspa coste, khoŋŋi kagyagunla khanyannadna, tene ŋadaŋgunni Konchoggi
tụgugunlaŋ camspa cokhanbo gyusinnog. 3Konchoggi phia camspabo ni,
ŋadaŋgunni khoŋŋi kagunla khanyancespo innog, yaŋ khoŋŋi kagun bardocan
medpa innog. 4Konchogne skyeskhan tshaŋmaa, jigstenni ŋanpa tshaŋmeka
gyalkhaa thobte innog. Yaŋ ŋadaŋgunla mashikeka tadpa yodcespoe, i gyalkhabo
thobte innog. 5 Jigstennika sua gyalkhaa thobte innog? Tennagunla kagunni Yeshu
Konchoggi sạs inkhanbo tadpa coad.

6Chuiŧhus lenna dzadkhan taŋ sḳyaŋshiŋŋika skuŧhagphoa dzadkhan gun
gyudte, Yeshu Mashika ni, Konchoggi sạs inkhanbo sŋonna dzads. Chu cigpo
manpa, chu taŋ ŧhag nyisko gyudte. Yaŋ ŧaŋpo molkhanni dampe thugnyiddi,
tennaboe spaŋpo sallanog. 7Spaŋpo taŋkhan sum yodte innog. 8Tegun ni, dampe
thugnyid, chuiŧhus taŋ ŧhagphoa dzadkhan gun innog, yaŋ te sumkoe Yeshu
Konchoggi sạs inkhanboa khachams. 9Ta ŋadaŋgunni mi spaŋpoboa idshes
coadna, tene Konchoggi spaŋpobo maŋŋa ŧagpo innog, ciazerna ibo Konchoggi
spaŋpo khoŋraŋŋi sạssi skorla salkhanbo innog. 10Konchoggi sạssika tadpa
cokhangunni snyiŋŋi naŋŋa te spaŋpobo yodte tebo ŧaŋpo inkhanboa idshes
coanog. Yaŋ i spaŋpoboika idshes macokhan tshaŋme, Konchog zunba theanog,

ciazerna khoŋgunni Konchoggi raŋŋi sạssi skorla salkhanni spaŋpoboika tadpa
macoa innog.

11Yaŋ te spaŋpobo ni, Konchoggi ŋadaŋgunla thamedpe sọg salla dzads, yaŋ te
sọgpo khoŋŋi sạssi naŋŋa yodte innog. 12 Ṣas yodkhangunni lagga te thamedpe
mitshe yod, yaŋ Konchoggi sạs medkhangunni naŋŋa mitsheaŋ med.

Thamedpe mitshee skorla gyuschaces.

5:13 ne 21
13Konchoggi sạssi naŋŋa tadpa cokhangunla thamedpe mitshe yodkhanbo gyus
chacessi phia ŋe i igebo dịad. 14Yaŋ Konchoggi thuggoŋs naŋzhinla kaltes
ŋadaŋgunni moslam zhuna, khoŋŋi sanna dzadcespo ŋadaŋŋi snyiŋŋi naŋŋa
lokhyel tantan innog. 15Ŋadaŋŋi zhukhangun khoŋŋi sanna dzadcespo ŋadaŋgunla
gyusyod pasaŋ, ŋadaŋŋi zhuskhangun thobkhan taŋtsogs innog.

16Kaltes suzhigga khoe spun ya spunmo zhiggi, nyalwe naŋŋa milebcessi
sdigpazhig coa thoŋna, khoe phia moslam zhugoshes innog. Tene Konchoggi
nyalwe naŋŋa leb milebcessi sdigpa cokhanboa shagspa salte tharpe mitshe salla
dzadin. Innaŋ nyalwe naŋŋa lebcessi sdigpazhig yodte innog. Ŋe tetsogssi migunni
phia moslam zhucesla zerramed. 17 Izuggi ta, las ŋanpa tshaŋma sdigpa innog,
innaŋ nyalwe naŋŋa milebcessiaŋ sdigpa rig yodte innog.

18Ŋadaŋŋa gyusinnog, Konchogne skyeskhangunni sdigpa coin midug, ciazerna
Konchoggi sạssi khoŋgun skyobba dzaddanog yaŋ ŋanpa shetanni khoŋgunla
nodskyal nyanna manog. 19Ŋadaŋgun Konchoggi tụgugun yaŋ jigsten gaŋpo
ŋanpa shetanni yogga yodte inkhanbo ŋadaŋgunla gyusinnog.

20Ŋadaŋgunla iboaŋ gyusinnog, Konchoggi sạs skyodte ŋadaŋgunla denbe
Konchog su inkhanbo hagocessi shesrabs salla dzads. Ta ŋadaŋgunni dẹl denbe
Konchog nyampo yodte innog, ciazerna ŋadaŋgunni khoŋŋi sạs Yeshu Mashika
nyampo dẹl yodte innog. Khoŋ ni denbe Konchog taŋ thamedpe sọgpo in.

21Cespe tụgugun, khyozhaa zunma Konchoggunne thagriŋŋa dugshig..

